
I. ЙалакIу аъащаква 

 

1.1. Ари Аъаща Апсны Республика ахабза, «Адуней апсуа-абаза конгресс» жвлара 

адкIылара (араъа йнанаркIыта – Конгресс) а-Устав рыпкъ йтата йлыхпI йаргьи а-Конгресс 

йалазлуш шнарахвуа, ашвъа йшанырцIауа, ашвачIвква шыртиуа щаквнаргылитI. 

1.2. А-Конгресс ауагIа дара ртахъырала йалалитI йгьи йгIалцIхитI. 

1.3. А-Конгресс йалазларныс йауитI апсуа-абаза (абаза) йгьи убых уагIахъа йрыуу – 

йъабзазалакIгьи, гIвыма къраль йакъральгIвызтынгьи – Апсны Республика ахабзала 

збальыгъ йнадзаз, а-Конгресс а-Устав йгIанахIвауа йадгылуа, а-Конгресс анхара 

йалазларныс, ауи а-Устав йану амурадкви ахачIвкви зырхъйарныс зтахъу йгьи 

йхъымпауата ашвачIвква зтиуа. 

1.4. А-Конгресс йалу агIвычIвгIвысква рхвитнагIаквали рборчквали йацапшыпI. 

 

II. А-Конгресс йзалалуа амурадква 

 

2.1.  А-Конгресс алалра йамураду арат анархараква зму нхарапI: 

- апсуа-абаза (абаза) йгьи аубых уагIахъаква рэтноркультура ацзакIыра 

гIащаквыргылхра; 

- апсуа-абаза уагIахъа йрыуата агIвыма къральква рпны йбзазаквауа рыжвла ъану 

рпсадгьыл йгIайхра ахъазла алшараква гIаныршара; 

- Апсны Республика аэкономика, ауагIа рбзазаща агъьчIвра йазынарху ауысква, 

акультура ртшауацIыхра ацхърагIара; 

- апсуа-абаза (абаза) йгьи аубых уагIахъаква ртурых цIабыргы, руагIахъа лкIгIараква, 

рцIаскви рхабзакви гIащаквыргылхра. 

2.2. А-Конгресс хачIвыта йахъвдаквпI: 

- апсуа-абаза (абаза) йгьи аубых уагIахъаква рсоциал-экономика йгьи ркультура 

тшауацIыхра ацхърагIара; 

- агIвыма къральква рпны йбзазауа апсыуакви абазакви рцри бызшва гIащаквыржьра 

йгьи йддырдырра ахъазла цхърагIара рзыгIаныршара; 

- агIвыма къральква рпны йбзазауа апсыуакви абазакви рыжвла ъану рпсадгьыл 

апны йбзазауа ръахIыльчва гIараухра ахъазла цхърагIара гIаныршара, адиаспори ауат 

рыжвла ъану рпсадгьыли ращтаныкъвара рыбагъьара йгьи тшауацIнарыхра; 

- йапшым акъральква рпны йбзазауа апсыуакви абазакви абардырра, рацзакIыра 

рыбагъьара; 

- рыжвла ъану рпсадгьыл йгIайхра зтахъу апсыуакви абазакви ауи ахъазла йатахъу 

цхърагIара рзадгалра; 

- апсыуакви абазакви йъабзазалакIгьи хвитнагIата йрыму гIаргвныргIврала, 

антахьгьыт ауысквала цхърагIара хвыдъа йырзадгалра; 

- апсуа-абаза уагIахъа ртурыхдырра, рэтнография, ркультура, рарыпхьара датшагьи 

нархара зму анаука рхъвыхраква акIвыршара, ауи апш нхара акIвзыршауа анахьанат 

ауагIи анхартакви цхърагIара рзыгIаныршара; 

- апсуа-абаза (абаза) йгьи аубых уагIахъаква рбзазара, рцIасква, рхабзаква 

йырзынарху агIвыраква гIацIщтра йгьи ауагIа йрылагара; 

- агIвыма къральквала йагаз абазакви апсыуакви ртурых, ркультура абайараква ауат 

рыжвла ъану рпсадгьыл йгIацарпахра ацхърагIара; 

- апсуа-абаза (абаза) йгьи аубых уагIахъаква рдемография уысква агъьчIвра ахъазла 

амальква нахвра. 

 

III. А-Конгресс йалалуа шнарахвуа 

 

3.1.  А-Конгресс ари Аъаща 1.3 апункти а-Устав 4.1. апункти йгIархIвауа 

йаквыргIапсу агIвычIвгIвыс йара йахIвара швъала днарахвитI. 



 

3.2. А-Конгресс алалра ауысла ахIвара швъа аратква рпны йаут йауитI: 

- а-Конгресс ЙхIаракIу асовет, 

- а-Конгресс ашта йа ашIыпIа хъвшара асовет,  

- акъральыгIва йа администрация-шта гIаныршара апны йазалху хъвдаквцIара зму а-

Конгресс ауысхагIв – уацIыхъван ауи ахIвара швъа а-Конгресс ЙхIаракIу асовет 

йанапIыцIайыршвахуата. 

А-Конгресс йалалырныс зтахъу рахIвара швъа апны ртдзахьыз, рыхьыз, раба 

йыхьыз, йангIадри, йъабзазауа, йъауу акъральыгIва, йызуу ауагIахъа анырцIара атахъыпI. 

3.3. А-Конгресс алазара йахIвауа днахвра ауысла щаквыргылра гIазгуа а-

Конгресс ЙхIаракIу асовет йа ашта, ашIыпIа хъвшара асовет ракIвпI (ахIвара швъа ъартыз 

йгIаквхта). Ащаквыргылра напIщтIыхрала йнарахвитI (айхIарагIв напIы азыщтIырхызтын) 

йгьи ашвъабгъьы йанырцIитI. 

3.4. А-Конгресс алазара йахIвауа арат ашвхIаусыгIваквала днармахв йауаштI: 

3.4.1. ЙахIвауа ари Аъаща 1.3 апункти а-Устав 4.1. апункти йгIархIвауа 

дрыквыргIапсымызтын. 

3.4.2. ЙахIвауа а-Конгресс чва гвымха ахъызрысуа йа а-Конгресс амурадкви 

ахачIвкви, ауи а-Устав йырпшIагылуа уыс йхазтын (ауи йапшу уыста йырпхьадза йауаштI 

а-Конгресс йалу чва гвымха йхъызрысуа ауысквагьи). 

3.4.3. ЙахIвауа ашвъа йаницIаз йхабарква цIабыргымкIва йгIацIцIызтын. 

3.4.4. ЙахIвауа уыс йуырха дамуашта хабзала йщаквдыргылызтын. 

3.5. ЙахIвуз а-Конгресс дшнармахвыз ауысла щаквыргылра назахвуа а-Конгресс 

ЙхIаракIу асовет йа ашта, ашIыпIа хъвшара асовет ракIвпI. 

3.6. А-Конгресс дшнармахвызла ашта йа ашIыпIа хъвшара асовет ащаквыргылра 

амайкIуата йахIвуз ауи ащаквыргылра аннарахвра амщтахь мшы 30 руацIа а-Конгресс 

ЙхIаракIу асовет тшазынайырха йауаштI. 

3.7. Ашшра ауысла А-Конгресс йнанауахвуа ащаквыргылра цIыхъвахитI. 

ЙхIаракIу асовет ащаквыргылра напIщтIыхрала йнарахвитI.  

Ашшра згIвыз ауи ауысла щаквыргылрата йнарахвыз ахабар жвамшкI руацIала 

йдырдырхитI. 

3.8. А-Конгресс йаларжьуа йлыху аджыпхала йчпу ашвъа а-Конгресс ЙхIаракIу 

асовет АунашвачпагIв йа а-Конгресс ашта, ашIыпIа хъвшара аунашвачпагIв йымачв 

ацIата йыртитI. 

3.9. А-Конгресс йалакву а-Конгресс ашта, ашIыпIа хъвшараква рсоветква рпны 

ашвъа йанызлитI. Йъабзазауа ашта, акъральыгIва гIаныршара апны а-Конгресс ахъвшара 

аъамызтын ауат а-Конгресс ЙхIаракIу асовет а-Президиум ашвъа йанырцIитI. 

А-Конгресс йалу зымгIва йазакIу рреестр а-Конгресс ЙхIаракIу асовет а-Президиум 

йаднагалитI. 

3.10. А-Конгресс йалу зымгIва йазакIу рреестр апны арат ахабарква анырцIитI: а-

Конгресс йалакву ртдзахьызква, рыхьызква, рабачва рыхьызква, йангIадри, йъабзазауа, а-

Конгресс йшалу йаквшахIатхауа ашвъа аномер, йаннарахвыз амш, йангIалцIхыз амш. 

3.11. А-Конгресс йалу йбзазарта йпсахуазтын ауи ахабар ашвъа дъану ахъвшара 

асовет йдйырдырта йбзазарта шIыц апны йаъу ахъвшара асовет апны ашвъа тшаницIара 

атахъыпI. 

 

IV. А-Конгресс йалакву рхвитнагIакви рборчкви 

 

4.1. А-Конгресс а-Устав, а-Конгресс аунашвахъцIарта органква, ауи ашта, ашIыпIа 

хъвшараква рсоветква хъвдаквацIарата йрыму йахъымсуата, а-Конгресс анхара 

злащаквгылу ашвъаква йрыквыргIапста йнарахвыз рщаквыргылраква йшгIархIвауа апшта 

а-Конгресс йалакву рхвитнагIаквалагьи рборчквалагьи йацапшыпI. 

4.2. А-Конгресс йалу дахвитпI: 

а) а-Конгресс анхара далазларныс; 



 

б) а-Конгресс ахъвшара йалакIу айззара далазларныс; 

в) а-Конгресс айззара ду даделегатта далырхырныс; 

г) а-Конгресси йара дызлу ахъвшари рпны йалырхуа аорганква йрылазлуш 

алихырныс йаргьи ауаъа далырхырныс; 

д) а-Конгресс анхара агъьчIвра ауысла ауи аорганква зымгIва рпны йажва 

алайцIарныс; 

е) а-Конгресс органта йаму зымгIва йазцIгIараквала тшырзынайырхарныс, йалыргу 

джьауапгьи йауырныс; 

ж) йатахъыта йпхьадзузтын а-Конгресс дгIалцIхра. 

4.3. А-Конгресс йалу йборчпI: 

а) а-Конгресс а-Устав, а-Конгресс аунашвахъцIара органква а-Уставла 

хъвдаквцIарата йрыкву йырхъымсуата йнарахвыз ащаквыргылраква йгIархIвауа 

йырхъйарныс; 

б) а-Конгресс амурадкви ахачIвкви рырхъйара йазынарху анхара далазларныс; 

в) а-Конгресс дъалалыз йгьи дъалу ахъазла йщаквгылу ашвачIвква йтйырныс; 

г) а-Конгресс чва гвымха ахъызрысуаш уыскIгьи йымхарныс. 

4.4. А-Конгресс йалакву а-Конгресс йалу адкIылараква, ахъвшараква ахчала 

йырцхърагIа йауаштI, ауи ахIатырла ауат йакIвдыршауа ауысква йырзалхта ахча рзырщти, 

ахча цхърагIара рзаларцIа йауаштI. 

4.5. А-Конгресс йалу йхвитнагIакви йборчкви а-Конгресс йазарархауата йгIарысабап 

йгьауам.  

 

V. АшвачIвква ртйыща 

 

5.1. А-Конгресс алазара ахъазла йтира атахъу ашвачIвква а-Конгресс йалу 

дзачIвызлакIгьи йшварныс йборчу, а-Конгресс а-Устав йгIанахIвауа анхара анархара 

хъадаква рырхъйара, абзазага щата рыбагъьара йырзынарху алацIарапI. 

5.2. А-Конгресс йалакву ауи йъалу ахъазла сквшигIадза ашвачIвква ртйитI, ауи 

акIвымкIвагьи дара ртахъырала ахча цхърагIага аларцIитI. 

5.3. А-Конгресс алазара ахъазла ашвачIвква 

А-Конгресс йалакву ауи йъалу ахъазла сквшигIадза ашвачIвква ртйитI. АшвачIвква 

ахчата сквшыкI апны зны йаларцIитI. 

Алазара ахъазла ашвачIвква а-Конгресс йалакву рхъатала йыртйитI йа а-Конгресс 

асчет йаларцIитI. 

А-Конгресс ЙхIаракIу асовет ащаквыргылрала зхъахIараква мачIу, къвльейсызта 

йбзазауа рыхъазла алазара ахъазла ашвачIвы дырмачIырныс ауаштI. 

РыцIа ймачIу ашвачIвы ршварныс йахвитпI а-Конгресс йалу: 

- астудентква; 

- йнымхауа апенсионерква; 

- уыс дуырха йамуашта хабзала йщаквдыргылыз, аныкъвадыкъваква; 

- зхъахIараква мачIта ахабза апкъ йтата йщаквдыргылыз ауагIа. 

Ахчата йыртиуа ашвачIвква а-Конгресс йалу ашвъа дъану ашта, ашIыпIа хъвшара 

апны йтйитI. 

А-Конгресс ашта, ашIыпIа хъвшарипхьадза апны ашвачIвква разкIкIра, ашвъа 

йанцIара, йгIарысабапра йазалху анхагIвы (абухгалтер) йыхъвдаквпI, ауи а-Конгресс 

ахъвшара апны амлыкв ахъаз джьауап зкIуа дгIвычIвгIвыспI. Ашта йа ашIыпIа хъвшара 

апны ауи апш нхагIвы (бухгалтер) даъамызтын а-Конгресс ЙхIаракIу асовет 

ащаквыргылрала ашта, ашIыпIа хъвшараква рпны ашвачIвква разкIкIра, ашвъа йанцIара, 

йгIарысабапра асоветква йрылу рыуа заджвы йыхъвда йхъарцIитI, ауи а-Конгресс 

ЙхIаракIу асовет а-Президиум апахь джьауап йкIитI. 



 

АшвачIвква разкIкIра зыхъвда йхъу агIвычIвгIвыс а-Конгресс йалакву рпны ахча 

ангIайахвра йазалху ажурнал йаницIитI, швачIвыта йгIаталуа знырцIауа ашвъаква рпны 

йгIайырбитI. 

А-Конгресс йалу ашвачIвы шитйызла ашвъа мачвы ацIайцIитI. 

А-Конгресс йалу ауи дъалу ахъаз ашвачIвы швхIаусыгIвадъа гIвысквша руацIа 

йымшвузтын а-Конгресс ЙхIаракIу асовет ауи а-Конгресс дшалырщтхуа ауысла 

щаквыргылра гIанаг йауитI. 

А-Конгресс йалырщтхуа ауи апхъала йтйыз ашвачIвква гьйыртхуам. 

А-Конгресс алазара ахъазла сквшигIадза йыртиуа ашвачIвы зъара йнадзауа а-

Конгресс ЙхIаракIу асовет ащаквыргылрала йдрыбагъьитI. 

ГIвычIвгIвыс кIьыдакI йа юрист хъатакI ашта апны а-Конгресс дахIвачIвгIвыта 

(йахIвачIвгIвыта) хъвдаквцIара йыртуазтын (йартуазтын) ауи йаццауата ашвачIвква 

разкIкIрагьи ауи йыхъвдаквырцIитI (йахъвдаквырцIитI), ауи ахъвдаквцIара йазалху 

ангIалра йанырцIитI. АнгIалра ахIвачIвыгIвчва рыхъазла ашвачIвква разкIкIра ауысла 

лкIгIараквакI алазларнысгьи ауаштI. 

5.4. Тахъырала алацIараква 

А-Конгресс алазара ахъазла ашвачIвква ртира а-Конгресс датша ахча азаларцIарныс, 

закIыла йацхърагIарныс зтахъкву прагылата йгьырзалуам. 

А-Конгресс йалу дзачIвызлакIгьи дахвитпI зъара йтахъу ахча асквш ауацIа зъараны 

йтахъу а-Конгресс ахъазла йалайцIарныс. 

А-Конгресс дъалу ахъазла сквшигIадза йтиуа ашвачIвы акIвымкIва а-Конгресс йалу 

йара йтахъырала ахчала зыхв ушва йауаш датша млыквгьи алайцIа йауитI. 

А-Конгресс а-Устав йгIанахIвауа амурадква рырхъйара йазынарху алацIараква 

дзачIвгIвычIвгIвысызлакIгьи, запш юрист хъатазлакIгьи рпны йгIарахв йауитI. 

5.5. АлацIараква шнарахвуа 

Алазара ахъазла ашвачIвкви тахъырала алацIаракви азызкIкIырныс зыхъвдакву 

ауысхагIв ахча йазалху ашвъа йаницIауамца йнайахвитI, алацIараква зницIауа журнал 

нкъвигитI. 

Ашта, ашIыпIа хъвшараква, а-Конгресс ЙхIаракIу асовет а-Президиум рпны 

ашвачIвкви алацIаракви азызкIкIырныс зыхъвдакву ауысхагIв асквш ахмызкIипхьадза 

анагIвсра йащтагIайуа амыз й-10-хауа амшдза йазикIкIыз ахча а-Конгресс асчет 

йалайцIитI. 

А-Конгресс йалакву ашвачIвква дара-дара ашта, ашIыпIа хъвшара асчет (ауи апш 

рымазтын) йа а-Конгресс асчет йаларцIа йауитI. Ауи агIан а-Конгресс йалу ахча шитйыз 

ахабар ашта, ашIыпIа хъвшара, а-Конгресс ЙхIаракIу асовет йырзыйгIвитI, ахча шитйыз 

йаквшахIату ашвъагьи ацицитI. Ахча шитйызла ашвъа ашта, ашIыпIа хъвшара, а-Конгресс 

ЙхIаракIу асовет ашвачIвквала отчет аныргIвуа йгIадрысабапитI. 

Алазара ахъазла ашвачIвкви тахъырала алацIаракви ашта, ашIыпIа хъвшараква, а-

Конгресс анахьанат аорганква рынхара адгалра, а-Конгресс а-Устав йгIанахIвауа анхара 

йрыквдрыдзитI.  

5.6. АшвачIвкви алацIаракви ргIарысабапрала аотчетква 

Ашта йгьи ашIыпIа хъвшараква рсоветква асквш ауацIа швачIвыти алацIарати 

йазыркIкIыз ахча ауысла аотчет а-Конгресс ЙхIаракIу асовет а-Президиум йщаквгылу 

апIатла йахърымгауата йазырщтийитI. 

Асквш ауацIа швачIвыти алацIарати йазыркIкIызи ауат шгIадрысабапызи ауысла 

аотчет а-Конгресс ахъвшара асовет аунашвачпагIв мачвы ацIайцIитI. 



 

А-Конгресс ЙхIаракIу асовет а-Президиум а-Конгресс ашта йгьи ашIыпIа 

хъвшараква рсоветква ашвачIвкви алацIаракви руысла ашвъаква тамамта 

йшагвындыргIвуаш азыбжьарала, ашвъаква рынкъвгара адгалрала йырцхърагIитI. 

А-Конгресс Архъвыхра комиссия ашвачIвква йаназаману йыртиуазтын, ахча а-

Конгресс а-Устав йгIанахIвауа амурадкви ахачIвкви йрыквыргIапста йгIадрысабапуазтын 

архъвыхитI. 

А-Конгресс Архъвыхра комиссия а-Конгресс ашта йгьи ашIыпIа хъвшараква 

ашвачIвква ртира гIазырбауа ашвъаква шгIарыртуашла тшырзынанархарныс йахвитпI. 

 

VI. А-Конгресс алцхIра 

 

6.1. А-Конгресс алцIхра йашвхIаусыгIвахарныс йауаштI: 

- а-Конгресс йалу ауи далцIхырныс шитахъула йахIвара швъа; 

- а-Конгресс йалу далщтхра ауысла ащаквыргылра. 

6.2. А-Конгресс йалу ахIвара швъа йгIвыта йара йтахъырала ауи далцIхырныс 

дахвитпI. 

А-Конгресс алцIхра ауысла ахIвара швъа а-Конгресс ЙхIаракIу асовет, йа а-Конгресс 

ашта йа ашIыпIа хъвшара асовет йазищтий йауаштI. Ауи ауысла а-Конгресс ЙхIаракIу 

асовет, йа а-Конгресс ашта йа ашIыпIа хъвшара асовет щаквыргылра гIаргра гьатахъым. 

6.3. А-Конгресс йалу а-Конгресс ЙхIаракIу асовет ащаквыргылрала арат 

ашвхIаусыгIваквала а-Конгресс далырщт йауаштI: 

а) а-Конгресс а-Устав йгIанахIвауа ймырхъйузтын; 

б) а-Конгресс аунашвахъцIара органква а-Уставла хъвдаквцIарата йрыкву 

йырхъымсуата йнарахвыз ащаквыргылраква ймырхъйузтын; 

в) а-Конгресс чва гвымха ахъызрысуа уыс (а-Конгресс йалу чва гвымха йхъызрысуа 

уысгьи алата) йхазтын. 

г) а-Конгресс алазара ахъазла ашвачIвква йымтиуазтын (гIвысквша руацIа); 

д) уыс йуырха дамуашта хабзала йщаквдыргылызтын. 

А-Конгресс йалаз а-Конгресс дшалырщтызла а-Конгресс ЙхIаракIу асовет 

ащаквыргылра цIыхъвахитI йаргьи а-Конгресс йалырщтыз йгIванхауата а-Конгресс 

далалхырныс дахвитначIвитI. 

6.4. А-Конгресс йалаз а-Конгресс дшалырщтуа ауысла а-Конгресс ЙхIаракIу асовет 

ащаквыргылра зтшын йнарахвыз йгIашIарышвта ауи далахымкIва йырпхьадзитI. 

 

VII. ЙцIыхъвахауа аъащаква 

 

7.1. Ари Аъаща а-Конгресс а-Устав йшгIанахIвауа апшта а-Конгресс ЙхIаракIу 

асовет йарыбагъьитI. 

7.2. А-Конгресс ЙхIаракIу асовет ащаквыргылра ари Аъаща псахри нархъаги 

аналарцIауа ауи а-Конгресс а-Устав йшгIанахIвауа апшта йырчпитI. 

7.3. Ари Аъаща а-Конгресс ЙхIаракIу асовет зтшын йарыбагъьаз йнанаркIыта къару 

нанауахвитI. 

7.4. А-Конгресс ЙхIаракIу асовет алачIвараква рбжьара а-Конгресс ЙхIаракIу асовет 

а-Президиум ахвитпI йатахъхузтын ашвачIвква ртира, ашвъа йанцIара, асчет йалацIара 

ауысла йгIаншауа азцIгIараквала щаквыргылра нанауахвырныс. 

 



 

 

 

 

ЙацгIайуа йапхъахауа ашвъа 

 

«Адуней апсуа-абаза конгресс» жвлара адкIылара алалра ауысла ахIвара швъа 

аъазара шатахъу 

«Адуней апсуа-абаза конгресс» 

жвлара адкIылара ЙхIаракIу асовет  

йа ____________________________  

(ашта, ашIыпIа  

_______________________________________  

хъвшара ахьыз)  

 

аунашвачпагIв 

 

______________________________________________  

(атдзахьыз, ахьзи абахьзи злагIалагауа ахIарыфква))  

 
йызцауа 

 

______________________________________________ 

 

______________________________________________ 

(атдзахьыз, ахьыз, абахьыз) 

дъауу акъраль: _________________________ 

апхъала аткъвым йынкъвыргуз атдзахьыз:          

_____________________________________ 

дызуу ауагIахъа: _______________________  
данйы  ас. ______ _______________ а «___» 
дъабзазауа: 
______________________________________ 
 
______________________________________ 
  
______________________________________  
(швъала абзазарти тамамта дъабзазауи апочта 
индекс ацта) 

Абадыргаква:  
Тел.:________________________________ 

E-mail: ______________________________ 
 

 

 

йахIвара швъа 

 

«Адуней апсуа-абаза конгресс» жвлара адкIылара снашвахвныс сахIвитI. А-
Конгресс а-Устав сахагIвазапI, ауи йгIанахIвауа сырхъйарныс, ашвачIвква йаназаману 
йстйырныс борчта йнасахвитI. 

  

 



 

 

Ас. 20__   ____________ а «___» ______________     _______________________________ 

(мачвы)                          (атдзахьыз, ахьзи абахьзи                                             

злагIалагауа ахIарыфква) 

ЙацгIайуа йгIвбахауа ашвъа 

 

«Адуней апсуа-абаза конгресс» жвлара адкIылара йалу йшвъа 

 

АКВШАХIАТГА № ___ 

 

Атдзахьыз _____________________________  

Ахьыз _________________________________  

Абахьыз _____________________________  

Данйы ________________________  

«Адуней апсуа-абаза конгресс» жвлара адкIылара даннарахв 

_______________  

АквшахIатга гIазгIвыз асовет ахьыз  

_____________________________________  

АмхIвыр атып. Асовет аунашвачпагIв ______________________  

Ас. 20__   ____________ а «___» 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

ЙацгIайуа йхпахауа ашвъа 

 

«Адуней апсуа-абаза конгресс» жвлара адкIылара йалакву зну йазакIу ареестр 

 

 

 

А-Конгресс ашта йа ашIыпIа хъвшара ахьыз 
Атдзахьыз, 
ахьыз 

абахьыз 

Данйы Дъабзазауа Дъауу 
акъраль 

Дызуу 
ауагIахъа 

АквшахIатга 
аномер 

А-Конг-
ресс 

даналал, 

дназахвыз 

аорган йа 
а-Конг-

ресс 

ахъвшара 

ДаналцIх 

        

        

        

        

        

        

        

        

        

        

        

 

 
 


